
NOTA 

minn: Segretarjat Ġenerali tal-Kunsill 

lil: Kunsill 

Nru. dok. preċ.: 12386/25 

Suġġett: Programmazzjoni leġiżlattiva 

- Skambju ta' fehmiet 
 

1. Il-Ftehim Interistituzzjonali tal-2016 dwar it-Tfassil Aħjar tal-Liġijiet1 (IIA-BLM) tfassal 

biex isaħħaħ il-programmazzjoni annwali u pluriennali tal-UE bil-ħsieb li jittejjeb it-tfassil 

tal-liġijiet u li l-azzjoni u l-inizjattivi tal-UE jiffukaw fuq il-prijoritajiet tal-politika ewlenin 

li għandhom valur miżjud Ewropew. Skont dan, il-Kunsill approva l-arranġamenti prattiċi 

tiegħu dwar il-programmazzjoni annwali2. 

2. Minn dak iż-żmien 'l hawn, il-Parlament Ewropew, il-Kunsill tal-UE u l-Kummissjoni 

Ewropea ħadmu flimkien f'ċikli ta' programmazzjoni annwali biex kull sena jiddeterminaw 

il-prijoritajiet politiċi u leġiżlattivi. 

  

                                                 

1 ĠU L 123, 12.5.2016, p. 1. 
2 6879/16. 

3. Fid-9 ta' Settembru 2025, il-Kummissjoni ppubblikat ir-Rapport ta' Prospettiva Strateġika 

20253 bl-għan li jinforma l-prijoritajiet ta' politika u l-ħsieb ta' politika fit-tul. Ir-rapport ta' 

din is-sena huwa ffukat fuq ir-reżiljenza fit-tul tal-UE, billi jipprovdi approċċ li jħares 'il 

quddiem biex jiġi żgurat li l-UE tiffjorixxi fost l-inċertezza, tantiċipa sfidi ġodda u trawwem 

spazju sigur għaċ-ċittadini u n-negozji. Dan jidentifika tmien oqsma ta' azzjoni fejn l-UE 

tista' ssaħħaħ ir-reżiljenza ekonomika, soċjetali, ambjentali u politika tagħha. 

4. Fl-10 ta' Settembru 2025, il-Kummissjoni ħarġet l-Ittra ta' intenzjoni4 tagħha, li tiddeskrivi 

l-elementi ewlenin li jiggwidaw it-tħejjija tal-Programm ta' Ħidma tal-Kummissjoni li jmiss 

għall-2026. L-ittra tenfasizza s-sens ta' urġenza u l-iskala tal-isfidi li qed tiffaċċa l-Ewropa, 

u l-ħtieġa ta' rispons b'aktar azzjoni u inizjattivi. Għal dan l-għan, l-Ittra ta' intenzjoni 

tidentifika 30 prijorità u inizjattiva ewlenin għall-2026 fil-prijoritajiet tal-Kummissjoni 

2024-2029. 

5. Fis-16 ta' Settembru 2025, u wara l-preżentazzjoni tal-Kummissjoni tal-Ittra ta' intenzjoni 

tagħha, il-Kunsill (Affarijiet Ġenerali) ser ikollu skambju ta' fehmiet dwar il-

programmazzjoni Leġiżlattiva. 

6. Il-Kumitat tar-Rappreżentanti Permanenti ħejja dan l-iskambju ta' fehmiet fil-laqgħa tiegħu 

tat-12 ta' Settembru 2025. 

7. Il-Presidenza ser tiġbor fil-qosor dan l-iskambju ta' fehmiet fil-Kunsill f'ittra lill-President 

tal-Kummissjoni bħala kontribut għall-Programm ta' Ħidma tal-Kummissjoni 2026 li jmiss. 

8. Il-Programm ta' Ħidma tal-Kummissjoni għall-2026, li mistenni jiġi ppubblikat fil-

21 ta' Ottubru 2025, ser jiġi ppreżentat lill-Kunsill (Affarijiet Ġenerali) fis-

17 ta' Novembru 2025. 

9. It-tliet Istituzzjonijiet imbagħad ser jaħdmu għat-tħejjija tad-Dikjarazzjoni Konġunta dwar 

il-prijoritajiet leġiżlattivi tal-UE għall-2026. Il-kalendarju ppjanat jipprevedi li d-

Dikjarazzjoni ser tiġi ppreżentata lill-Kunsill (Affarijiet Ġenerali) għall-approvazzjoni fis-

16 ta' Diċembru 2025 sabiex jipproċedi bl-iffirmar mit-tliet Presidenti fil-marġini tal-laqgħa 

tal-Kunsill Ewropew tat-18 ta' Diċembru 2025. 

